
Na osnovu člana 27. stav 1. Zakona o Fondu za zaštitu okoliša Federacije Bosne i Hercegovine 

(„Službene novine Federacije BiH“, br. 33/03), člana 7., člana 33. stav 1., člana 34. stav 1., 

člana 36. Statuta Fonda za zaštitu okoliša Federacije Bosne i Hercegovine („Službene novine 

Federacije BiH“, br. 33/06, 1/15, 62/19, 90/25 i 24/26), odnosnih odredbi Pravilnika o postupku 

objavljivanja javnog poziva i o odlučivanju o odabiru korisnika sredstava Fonda za zaštitu 

okoliša Federacije Bosne i Hercegovine („Službene novine Federacije BiH“, br. 43/26), 

Pravilnika o uslovima i načinu dodjele zajmova ili pozajmica i drugih sredstava Fonda 

(„Službene novine Federacije BiH“, br. 75/10, 74/17 i 49/26), Pravilnik o uslovima koje moraju 

ispunjavati korisnici sredstava Fonda za zaštitu okoliša Federacije Bosne i Hercegovine 

(„Službene novine Federacije BiH“, br. 75/10 i 49/26), a u vezi sa Programom rada i 

Finansijskim planom Fonda za zaštitu okoliša Federacije BiH za 2026. godinu („Službene 

novine Federacije BiH“, br. 7/26), Odluke Upravnog odbora o raspisivanju Javnog poziva za 

korištenje sredstava Fonda za zaštitu okoliša Federacije Bosne i Hercegovine za 2026. godinu 

broj:UO-01-3-34-32-5/2026 od 10.09.2026. godine i Odluke o dopuni Javnog poziva za dodjelu 

sredstava za kupovinu novih električnih vozila za 2026. godinu – JP EV 2026 broj: UO-01-3-

35-33-2/2026 od 15.09.2026. godine, Fond za zaštitu okoliša Federacije BiH (u daljem tekstu: 

Fond) raspisuje: 

 

 

JAVNI POZIV 

za dodjelu sredstava za kupovinu novih električnih vozila za 2026. godinu - JP EV 2026 

Ukupni iznos sredstava koja Fond dodjeljuje po ovom Javnom pozivu je 500.000,00 KM. 

Vrijeme trajanja Javnog poziva je do utroška sredstava, a najkasnije do 31.12.2026. godine. 

Pravo podnošenja prijava počinje danom objave Javnog poziva na službenoj web stranici 

Fonda, a prestaje: 

a) objavom obavijesti o privremenom zatvaranju zbog rezervacije raspoloživih sredstava 

ili zatvaranju Javnog poziva zbog utroška sredstava, ili 

b) istekom roka određenog Javnim pozivom, 

u zavisnosti od toga koji od navedenih uslova nastupi ranije. 

Prijave na Javni poziv podnose se putem namjenski dizajnirane digitalne platforme Fonda, 

učitavanjem kompletne dokumentacije propisane Javnim pozivom.  

Sve prijave zaprimljene u toku privremenog zatvaranja ili nakon zatvaranja Javnog poziva, 

odnosno nakon isteka roka iz Javnog poziva, neće se razmatrati. 

Podatak o raspoloživim sredstvima po Javnom pozivu objavljuje se na digitalnoj platformi 

Fonda, dostupnoj na: www.e-prijava.fzofbih.org.ba. 

Sredstva ovog Javnog poziva koja se dodjeljuju privrednim društvima predstavljaju de minimis 

pomoć u smislu Uredbe o uslovima i postupku dodjele pomoći male vrijednosti – de minimis 

(„Službene novine Federacije BiH“, br. 22/25). 

http://www.e-prijava.fzofbih.org.ba/

1. PREDMET JAVNOG POZIVA 

Predmet Javnog poziva (u daljem tekstu: Poziv) je prikupljanje prijava za dodjelu bespovratnih 

sredstava Fonda pravnim i fizičkim licima za sufinansiranje nabavke novih električnih vozila. 

Pod vozilima čija se kupovina potiče ovim Pozivom smatraju se isključivo nova motorna vozila, 

koja u trenutku prodaje u Bosni i Hercegovini ili ranije, nisu bila registrovana niti ranije korištena.  

Pozivom se potiče nabavka: 

• vozila kategorije M1 na električni ili plug-in hibridni pogon 

• vozila kategorije N1 na električni ili plug-in hibridni pogon 

pri čemu se u pogledu emisija CO2 primjenjuju sljedeća ograničenja:  

• električna vozila: direktna emisija CO2 prema WLTP 0 g/km  

• vozila s plug-in hibridnim pogonom: direktna emisija CO2 prema WLTP najviše 50 

g/km.  

Kategorije vozila navedenih u Pozivu su:  

• M1 – putnički automobil – motorno vozilo za prevoz putnika s najviše devet (9) 

sjedišta uključujući sjedišta vozača 

• N1 – motorno vozilo za prevoz tereta mase do 5t 

1.1. Maksimalni iznos bespovratnih sredstava koji se može dodijeliti 

Maksimalno sufinansiranje po vozilu koje se može ostvariti je 30% od njegove cijene, pri čemu 

iznos sufinansiranja ne može biti veći od iznosa navedenih u tabeli. 

Kategorija 

vozila 
Pogon vozila 

Fizička lica/ 

građani 

Najviše 

procentualno 

učešće 

bespovratnih 

sredstava u 

cijeni vozila sa 

PDV-om 

(%)  

Pravna lica, 

obrti i srodne 

djelatnosti 

Najviše 

procentualno 

učešće 

bespovratnih 

sredstava u 

cijeni vozila 

bez PDV-a 

(%) 

Najviši iznos 

bespovratnih 

sredstava 

Fonda 

(KM) 

M1 i N1 
električni 30 30 12.000,00 

plug-in hibrid 30 30 10.000,00 

Finansijska sredstva se mogu dodijeliti za kupovinu samo jednog (1) vozila po podnosiocu 

prijave.  

1.2. Korisnici sredstava i uslovi učešća 

Korisnik sredstava može biti pravno ili fizičko lice koje podnese prijavu, dostavi traženu 

dokumentaciju, ispuni uslove u skladu sa Pozivom, pod uslovom da u trenutku podnošenja 

prijave, postoje raspoloživa sredstva predviđena Pozivom, tj. ne budu već rezervisana 

drugim prijavama.  

Lica koja mogu biti korisnici sredstava po Pozivu su: 

• pravna lica: organi i tijela federalne i kantonalne uprave, jedinice lokalne samouprave, 

kao i subjekti registrovani kod nadležnog suda ili drugog nadležnog organa, odnosno 

subjekti osnovani i upisani u odgovarajući registar u skladu sa posebnim propisima, koji 

imaju status pravnog lica sa sjedištem na području Federacije Bosne i Hercegovine 

• obrti i srodne djelatnosti - fizička lica koja na području Federacije Bosne i 

Hercegovine obavljaju registrovanu samostalnu djelatnost u skladu sa važećim 

propisima Federacije Bosne i Hercegovine 

• fizička lica - punoljetni građani sa prebivalištem na području Federacije Bosne i 

Hercegovine 

Uslovi za učešće na Pozivu za pravna lica, obrte i srodne djelatnosti: 

• da imaju sjedište na području Federacije Bosne i Hercegovine; 

• da su registrovani najkasnije do 31.12.2024. godine; 

• da imaju otvoren aktivan transakcijski račun u Federaciji Bosne i Hercegovine; 

• da nemaju neizmirenih obaveza prema Fondu*; 

• da imaju izmirene obaveze ili potpisan Sporazum o izmirenju istih vezan uz plaćanja 

dospjelih poreznih obaveza (direktnih i indirektnih poreza) i obaveza za penziono i 

zdravstveno osiguranje u skladu sa zakonskim odredbama;  

• da nisu ostvarili de minimis pomoć po osnovu člana 8. Uredbe o uslovima i postupku za 

dodjelu pomoći male vrijednosti – de minimis pomoć („Službene novine Federacije 

BiH“, br. 22/25) u ukupnom iznosu većem od 300.000,00 € u prethodnom trogodišnjem 

periodu – odnosi se na privredna društva; 

• da prihvataju i druge uslove Uredbe o uslovima i postupku dodjele pomoći male 

vrijednosti - de minimis pomoći – odnosi se na privredna društva; 

• da je vozilo koje je predmet prijave novo i zadovoljava tehničke karakteristike tražene 

Pozivom; 

• da se vozilo koje je predmet prijave ne nabavlja putem finansijskog lizinga niti uvozi iz 

inostranstva; 

• da prihvataju da će vozilo koje je predmet prijave nabaviti i registrovati u roku od pet 

(5) mjeseci od datuma potpisa ugovora sa Fondom; 

• da prihvataju da će vozilo koje je predmet prijave biti registrovano na ime podnosioca 

prijave; 

• da prihvataju da će registraciju vozila izvršiti u Federaciji Bosne i Hercegovine; 

• da prihvataju da će dostavljati potvrdu o registraciji vozila za drugu i treću registraciju; 

• da prihvataju da vozilo čija se nabavka planira finansirati sredstvima Fonda, ne može 

biti predmet prodaje, niti poklona, tri (3) godine od dana prve registracije vozila; 

• da podnesu kompletiranu prijavu na Poziv, odnosno da ista sadrži svu potrebnu 

obaveznu dokumentaciju, u skladu sa tačkom 2. Poziva, te da je podnesena na način 

definisan Pozivom; 

• da obezbijede potrebno vlastito učešće/sredstva za zatvaranje finansijske konstrukcije za 

nabavku vozila; 

• da prihvate da po osnovu ovog Poziva mogu samo jednom ostvariti pravo na sredstva; 

• da se na Poziv prijavljuju isključivo za vlastite potrebe; 

• da ispunjavaju i druge uslove utvrđene Pozivom. 

*Uslovi koji se odnose na postojanje neizmirenih obaveza prema Fondu provjeravaju se u 

službenim evidencijama Fonda, zbog čega nije potrebno dostavljati posebne potvrde ili 

uvjerenja. 

 

Uslovi za učešće na Pozivu za fizička lica/građane: 

• da su državljani Bosne i Hercegovine; 

• da imaju prijavljeno prebivalište na području Federacije Bosne i Hercegovine; 

• da imaju navršenih 18 godina života; 

• da su saglasni sa prikupljanjem, obradom i korištenjem ličnih podataka od strane Fonda 

isključivo za potrebe provođenja ovog Poziva; 

• da imaju otvoren aktivan transakcijski račun u Federaciji Bosne i Hercegovine; 

• da je vozilo koje je predmet prijave novo i zadovoljava tehničke karakteristike tražene 

Pozivom; 

• da se vozilo koje je predmet prijave ne nabavlja putem finansijskog lizinga niti uvozi iz 

inostranstva; 

• da prihvataju da će vozilo koje je predmet prijave nabaviti i registrovati u roku od pet 

(5) mjeseci od datuma potpisa ugovora sa Fondom; 

• da prihvataju da će vozilo koje je predmet prijave biti registrovano na ime podnosioca 

prijave; 

• da prihvataju da će registraciju vozila izvršiti u Federaciji Bosne i Hercegovine; 

• da prihvataju da će dostavljati potvrdu o registraciji vozila za drugu i treću registraciju; 

• da prihvataju da vozilo čija se nabavka planira finansirati sredstvima Fonda, ne može 

biti predmet prodaje, niti poklona, tri (3) godine od dana prve registracije vozila; 

• da podnesu kompletiranu prijavu na Poziv, odnosno da ista sadrži svu potrebnu 

obaveznu dokumentaciju, u skladu sa tačkom 2. Poziva, te da je podnesena na način 

definisan Pozivom; 

• da obezbijede potrebno vlastito učešće/sredstva za zatvaranje finansijske konstrukcije 

za nabavku vozila; 

• da prihvataju da po osnovu ovog Poziva mogu samo jednom ostvariti pravo na sredstva; 

• da ispunjavaju i druge uslove utvrđene Pozivom. 



  

 

5 

Na Poziv se ne mogu prijaviti sljedeća lica: 

• Kojim su po javnom pozivu prethodno odobrena sredstva kroz budžetsku pomoć EU za 

nabavku vozila; 

• Radnici Fonda, članovi Upravnog i Nadzornog odbora Fonda, kao ni članovi njihovih 

domaćinstava. 

2. OBAVEZNA DOKUMENTACIJA 

Prijavljivanje na Poziv podnosilac prijave obavlja elektronski (e-prijavom) i to elektronskim 

popunjavanjem Prijavnog obrasca uz koji je potrebno izvršiti učitavanje (upload) obavezne 

dokumentacije na način opisan u tački 3. Poziva. 

Obavezna dokumentacija za pravna lica, obrte i srodne djelatnosti: 

1. Ovjerena Izjava zakonskog zastupnika podnosioca prijave – Izjava I-a čiji je obrazac 

dostupan u Prilogu 1-a Poziva: 

• o prihvatanju da će se vozilo koje je predmet prijave nabaviti i registrovati u roku od pet 

(5) mjeseci od datuma potpisa ugovora sa Fondom; 

• o prihvatanju da će se registracija vozila izvršiti na ime podnosioca prijave; 

• o prihvatanju da će se registracija vozila izvršiti u Federaciji Bosne i Hercegovine; 

• o prihvatanju da će dostavljati potvrdu o registraciji vozila za drugu i treću registraciju; 

• o prihvatanju da po izvršenoj nabavci vozila koji je predmet sufinansiranja, isto neće biti 

predmet prodaje, niti poklona, tri (3) godine od dana prve registracije; 

• o osiguranju sredstava za zatvaranje finansijske konstrukcije za nabavku vozila; 

• o prihvatanju da će se predstavnicima Fonda omogućiti pristup vozilu od momenta 

podnošenja zahtjeva za isplatu sredstava u periodu od tri (3) godine od dana podnošenja 

zahtjeva za isplatu sredstava, radi verifikacije; 

• o prihvatanju i drugih uslova datih u Pozivu. 

Prijava koja sadrži Izjavu I-a u kojoj nije upisan adekvatan iznos vlastitog učešća bit će 

odbijena. 

2. Ovjerena Izjava zakonskog zastupnika podnosioca prijave o primljenim de minimis 

pomoćima i drugim državnim pomoćima – odnosi se samo na privredna društva – Izjava II 

čiji je obrazac dostupan u Prilogu 2 Poziva. 

3. Dokaz o registraciji subjekta: 

• Aktuelni izvod iz sudskog registra, odnosno izvod iz registra nadležnog organa, u 

zavisnosti gdje je subjekt registrovan  

Datum izdavanja izvoda iz registra ne smije biti stariji od tri (3) mjeseca od dana prijave na 

Poziv – original. 

Organi federalne i kantonalne uprave, kao i jedinice lokalne samouprave (općine, gradovi) 

nisu dužni dostavljati dokaz o registraciji. 

Izuzetno, ukoliko zbog štrajka, privremenog prekida rada ili drugih objektivnih okolnosti 

na strani nadležnog suda odnosno drugog nadležnog organa nije moguće pribaviti izvod iz 

registra koji ispunjava uslov u pogledu datuma izdavanja, podnosilac prijave može dostaviti 

ranije izdati izvod iz registra, uz ovjerenu izjavu zakonskog zastupnika pod punom 

materijalnom i krivičnom odgovornošću da od dana izdavanja dostavljenog izvoda nije 

došlo do promjene podataka upisanih u registar. Istom izjavom podnosilac prijave 

obavezuje se da će Fondu dostaviti izvod iz registra ne stariji od tri (3) mjeseca čim se steknu 

uslovi za njegovo pribavljanje, a najkasnije prije isplate odobrenih sredstava. Isplata 

sredstava neće se izvršiti ukoliko navedeni izvod ne bude dostavljen ili se njime utvrdi da 

podnosilac prijave ne ispunjava uslove Poziva. Izjavu je potrebno ovjeriti kod nadležnog 

organa i učitati u sistem „e-prijava“ uz ranije izdati izvod iz registra.“ 

4. Uvjerenja o poreskoj registraciji (osnovne jedinice) i to: 

a)  ID broj 

b)  PDV broj – odnosi se na podnosioce prijave koji su PDV obveznici 

Uvjerenja a) i b) se dostavljaju kao originali.  

Ukoliko podnosilac prijave nije PDV obveznik, o istom se dostavlja uvjerenje Uprave za 

indirektno oporezivanje. Datum izdavanja uvjerenja ne smije biti stariji od tri (3) mjeseca 

od dana prijave na Poziv – original. 

5. Ovjerena Izjava zakonskog zastupnika podnosioca prijave da nije pod stečajem ili predmet 

stečajnog postupka, da nije predmet postupka likvidacije, odnosno da nije u postupku 

obustavljanja poslovne djelatnosti – Izjava III čiji je obrazac dostupan u Prilogu 3 Poziva. 

Izjavu III je potrebno nadovjeriti kod nadležnog organa.  

6. Uvjerenje o izmirenim poreskim obavezama nadležnih organa - Poreske uprave i Uprave za 

indirektno oporezivanje. 

Ukoliko podnosilac prijave nije PDV obveznik, dužan je dostaviti uvjerenje Uprave za 

indirektno oporezivanje o istom. 

Datum izdavanja svih uvjerenja iz ove tačke ne smije biti stariji od tri (3) mjeseca od dana 

prijave na Poziv – original. 

7. Predračun/ponuda sa tehničkim karakteristikama vozila iz kojih je jasno vidljiva kategorija, 

proizvođač, tip, model, vrsta goriva, izvor snage i emisija CO2, te rok isporuke. Predračun 

mora biti izdat (datiran, potpisan i ovjeren) od strane ovlaštenog zastupnika i/ili distributera 

vozila iz Bosne i Hercegovine (koji može izdati fiskalni račun). 

Predračun ne smije biti stariji od 30 dana od dana prijave na Poziv – original. 

Ukoliko se uz prijavu dostavi predračun koji ne sadrži tražene podatke, prijava će bit će 

odbijena. 

8. Potvrda ovlaštenog zastupnika i/ili distributera o ispunjenju tehničkih karakteristika vozila 

– original – original. 

Napomena: Za jedinice lokalne samouprave (općine i gradove) Izjavu I-a nije potrebno 

nadovjeravati kod nadležnog organa. 

Obaveznu dokumentaciju za fizička lica/građane čine: 

1. Ovjerena Izjava podnosioca prijave – Izjava I-b čiji je obrazac dostupan u Prilogu 1-b 

Poziva (ovjera se vrši kod nadležnog organa): 

• o saglasnosti sa prikupljanjem, obradom i korištenjem ličnih podataka od strane Fonda 

isključivo za potrebe provođenja ovog Poziva; 

• o prihvatanju da će se vozilo koje je predmet prijave nabaviti i registrovati u roku od pet 

(5) mjeseci od datuma potpisa ugovora sa Fondom; 

• o prihvatanju da će se registracija vozila izvršiti na ime podnosioca prijave; 

• o prihvatanju da će se registracija vozila izvršiti u Federaciji Bosne i Hercegovine; 

• o prihvatanju da će dostavljati potvrdu o registraciji vozila za drugu i treću registraciju; 

• o prihvatanju da po izvršenoj nabavci vozila koji je predmet sufinansiranja, isto neće biti 

predmet prodaje, niti poklona, tri (3) godine od dana prve registracije; 

• o osiguranju sredstava za zatvaranje finansijske konstrukcije projekta; 

• o prihvatanju da će se predstavnicima Fonda omogućiti pristup vozilu od momenta 

podnošenja zahtjeva za isplatu sredstava u periodu od tri (3) godine od dana podnošenja 

zahtjeva za isplatu sredstava, radi verifikacije; 

• o prihvatanju i drugih uslova datih u Pozivu. 

Prijava koja sadrži Izjavu I-b u kojoj nije upisan adekvatan iznos vlastitog učešća ili Izjavu 

koja nije ovjerena kod nadležnog organa, bit će odbijena. 

2. Uvjerenje o prijavljenom prebivalištu podnosioca prijave na adresi na području Federacije 

BiH (CIPS obrasci PBA-3 ili PBA-4) – izdato od strane kantonalnog ministarstva 

unutrašnjih poslova, ne starije od 30 dana računajući od dana prijave na Poziv – original. 

Prijave uz koje se dostave neki drugi obrasci umjesto PBA-3 ili PBA-4, bit će odbijene. 

3. Potvrda banke o broju aktivnog transakcijskog računa podnosioca prijave. 

4. Predračun/ponuda sa tehničkim karakteristikama iz kojih je jasno vidljiva kategorija, 

proizvođač, tip, model, vrsta goriva, izvor snage i emisija CO2, te rok isporuke. Predračun 

mora biti izdat (datiran, potpisan i ovjeren) od strane ovlaštenog zastupnika i/ili distributera 

vozila iz Bosne i Hercegovine (koji može izdati fiskalni račun). 

Predračun ne smije biti stariji od 30 dana od dana prijave na Poziv – original. 

Ukoliko se uz prijavu dostavi predračun koji ne sadrži tražene podatke, prijava će bit će 

odbijena. 

5. Potvrda ovlaštenog zastupnika i/ili distributera o ispunjenju tehničkih karakteristika vozila 

– original – original. 

3. NAČIN PRIJAVE I DOSTAVLJANJA OBAVEZNE DOKUMENTACIJE ZA 

JAVNI POZIV 

Prijava na Poziv i dostavljanje obavezne dokumentacije vrši se isključivo elektronskim putem, 

odnosno putem „e-prijave“ dostupne na: www.e-prijava.fzofbih.org.ba. 

Prijavu na Poziv podnosilac prijave obavlja elektronskim popunjavanjem Prijavnog obrasca 

uz obavezno učitavanje (upload) obavezne dokumentacije iz tačke 2. Poziva. 

Po pristupanju e-prijavi, u svrhu popunjavanja Prijavnog obrasca, podnosilac prijave najprije 

mora izvršiti registraciju. Registracija predstavlja identifikaciju podnosioca prijave. Sva dalja 

komunikacija sa podnosiocem prijave bit će vršena isključivo putem e-mail adrese koja se 

http://www.e-prijava.fzofbih.org.ba/

navede tokom registracije, te je podnosilac prijave dužan osigurati redovan uvid i provjeru 

pristigle e-pošte, a sve sa ciljem uspješnog provođenja obrade njegove prijave i realizacije 

eventualno dodijeljenog ugovora. 

Po obavljenoj registraciji, podnosilac prijave pristupa unosu podataka u Prijavni obrazac. U 

slučaju prihvatanja podnesene prijave, podaci koji se unesu u Prijavni obrazac će biti osnov za 

sačinjavanje Ugovora o sufinansiranju (u daljem tekstu: Ugovor), te je podnosilac prijave 

odgovoran za tačnost i vjerodostojnost svih unosa u Prijavni obrazac.  

Unos podataka u Prijavni obrazac podnosilac prijave obavlja kroz četiri grupe informacija: 1.) 

Vrsta podnosioca prijave; 2.) Podaci o podnosiocu prijave; 3.) Podaci o bankovnom računu i 4.) 

Podaci o vozilu.  

Peti (5.) korak u e-prijavi je Obavezna dokumentacija za prijavu u kojem podnosilac prijave 

vrši učitavanje tj. upload obavezne/tražene dokumentacije. Podnosilac prijave će tokom 

učitavanja biti „vođen“ e-prijavom, čime je osigurano učitavanje svih neophodnih dokumenata 

na za to predviđeno mjesto. 

Obavezni dokumenti iz tačke 2. Poziva, za pravna lica, obrte i srodne djelatnosti učitavaju 

se na sljedeći način i u sljedećoj formi: 

• Dokumenti pod rednim brojem 1., 2. i 5.: Obrasci Izjave I-a, Izjave II i Izjave III dostupni 

su u Prilozima 1-a, 2 i 3 Poziva, kao i u e-prijavi u dijelu Obavezna dokumentacija. 

Obrasce izjava je potrebno isprintati, popuniti, potpisati i ovjeriti. Izjavu III potrebno je 

nadovjeriti kod nadležnog organa. Izjave je potrebno skenirati ili fotografisati (na način 

da je vidljiva i ovjera), te u PDF ili JPEG formatu učitati na traženo mjesto u e-prijavi. 

• Dokumenti pod rednim brojem 3., 4., 6., 7. i 8.: Sve stranice originala dokumenata 

potrebno je skenirati ili fotografisati (na način da je vidljiv otisak pečata), te u PDF ili 

JPEG formatu učitati na traženo mjesto u e-prijavi. 

Obavezni dokumenti iz tačke 2. Poziva, za fizička lica/građane učitavaju se na sljedeći način 

i u sljedećoj formi: 

• Dokument pod rednim brojem 1.: Obrazac Izjave I-b, dostupan je u Prilogu 1-b Poziva, 

kao i u e-prijavi u dijelu Obavezna dokumentacija. Obrazac Izjave je potrebno isprintati, 

popuniti i potpisati. Izjavu I-b potrebno je nadovjeriti kod nadležnog organa. Izjavu je 

potrebno skenirati ili fotografisati (na način da je vidljiva i ovjera), te u PDF ili JPEG 

formatu učitati na traženo mjesto u e-prijavi. 

• Dokumenti pod rednim brojem 2., 3. i 4.: Sve stranice originala dokumenata potrebno je 

skenirati ili fotografisati (na način da je vidljiv otisak pečata), te u PDF ili JPEG formatu 

učitati na traženo mjesto u e-prijavi. 

Napomena: Proces popunjavanja Prijavnog obrasca i učitavanja dokumenata ne mora biti 

okončan tokom jednokratnog pristupa e-prijavi. Sve do odabira akcije „Podnesi“, podnosilac 

prijave može se u više navrata „vraćati“ svojoj započetoj e-prijavi, dopunjavati je, ili u slučaju 

potrebe, korigovati eventualno pogrešne unose.  

Po završetku svih unosa i učitavanja svih dokumenata, podnosilac prijave u koraku 6.) Pregled 

i saglasnost, treba obaviti kontrolu i pregled svih unesenih podataka i dokumenata, u polju 

Napomena eventualno navesti potrebna pojašnjenja vezano za prijavu, te potvrditi svoju 

saglasnost za podnošenje prijave.  

Odabirom „Podnesi“ podnosilac prijave vrši verifikaciju i zvanično podnošenje svoje prijave. 

Nakon okončanog podnošenja prijave, podnosilac prijave će putem e-mail adrese navedene u 

procesu registracije primiti povratnu informaciju kojom se potvrđuje zaprimanje njegove 

prijave. Potvrda zaprimanja prijave sadrži informaciju o vremenu zaprimanja iste i rednom 

broju pod kojim je prijava zaprimljena. 

Da bi prijava na Poziv bila validna i pohranjena u e-prijavi, svi traženi unosi moraju biti 

ispravno izvršeni i svi traženi dokumenti učitani kako je zahtijevano. Ukoliko se pri pregledu 

od strane komisije konstatuje da je napravljen pogrešan unos bilo kojeg traženog podatka, 

prijava će biti odbijena. 

4. USLOVI SUFINANSIRANJA I PRIHVATLJIVI TROŠKOVI 

Vrijednost vozila koja se navodi u Prijavnom obrascu mora odgovarati iznosu iz 

predračuna/ponude izdatog od strane ovlaštenog zastupnika i/ili distributera vozila iz Bosne i 

Hercegovine. 

Iznos sredstava od strane Fonda, koji se prema dostavljenoj prijavi odobri, predstavlja 

maksimalan iznos koji podnosilac prijave može ostvariti u skladu sa opravdanim troškovima. 

Korisnik sredstava će biti dužan opravdati utrošak ukupnih sredstava predviđenih za realizaciju 

projekta, kako vlastitih tako i sredstava Fonda. 

Nakon kupovine i registracije vozila, korisnik je dužan dostaviti Fondu Zahtjev za isplatu 

sredstava (u daljem tekstu: Zahtjev) kako je definisano u tački 6. Poziva. Po prihvatanju istog, 

te nakon provjere, Fond će korisniku jednokratno isplatiti sredstva po osnovu potpisanog 

Ugovora i to do 30% od vrijednosti kupljenog vozila, a maksimalno do ugovorenog iznosa. 

Ukoliko su troškovi nabavke vozila veći od iznosa iz odobrene prijave, razliku troškova snosi 

podnosilac prijave, a Fond će finansijski učestvovati u skladu sa zaključenim Ugovorom. 

Ukoliko su troškovi nabavke vozila niži od iznosa iz odobrene prijave, Fond će finansijski 

učestvovati u skladu sa procentualnim učešćem prema uslovima iz Poziva i zaključenog 

Ugovora, ali ne više od maksimalnog ugovorenog učešća Fonda. 

 

Zahtjev je moguće podnijeti isključivo u okviru roka definisanog Ugovorom. Fond neće 

priznavati zahtjeve, niti će odobrena sredstva biti isplaćena, ukoliko dokumentacija iz tačke 6. 

Poziva bude dostavljana nakon roka definisanog Ugovorom. 

Opravdani troškovi po ovom Pozivu su troškovi nabavke vozila, a koji su nastali nakon objave 

Poziva. Vrijeme nastanka troška utvrđuje se datumom izdavanja fiskalnog računa i fakture od 

strane dobavljača.  

Troškovi registracije vozila ne predstavljaju opravdane troškove po ovom Pozivu. 

Fond neće priznavati nastale troškove ukoliko se prilikom pravdanja istih ne dostavi fiskalni 

račun. 

Fond neće priznavati troškove nabavke vozila ukoliko ista ne zadovoljavaju uslove iz Poziva. 

Ispunjenje se utvrđuje uvidom u fakturu i potvrdu od strane ovlaštenog zastupnika i/ili 

distributera vozila iz Bosne i Hercegovine, izdatu u skladu sa tačkom 6. Poziva.  

Fond neće priznavati troškove ukoliko isti nisu izvršeni u skladu sa Ugovorom.  

Isplata sredstava može se izvršiti samo ukoliko su ispunjeni svi uslovi utvrđeni Pozivom i 

Ugovorom. 

5. OBRADA PRIJAVA 

Pregled pristiglih prijava na Poziv vršit će Komisija koju imenuje direktor Fonda.  

Komisija razmatra prijave primljene na bazi Poziva kontinuirano po prispijeću, odnosno prema 

redoslijedu zaprimanja, do utroška raspoloživih sredstava, cijeneći ispunjenost uslova datih u 

Pozivu kao kriterija za odobravanje. 

Nakon podnošenja prijave, odnosno tokom pregleda prijave, podnosiocu prijave nije 

omogućeno niti će biti traženo da izvrši dopunu ili korekciju unesenih podataka i 

dokumentacije. Ukoliko se pri pregledu konstatuje da je napravljen pogrešan unos bilo kojeg 

traženog podatka, prijava će biti odbijena. 

Prijave koje nisu dostavljene u traženoj formi (na način opisan u tački 3. Poziva), prijave koje 

ne sadrže svu traženu dokumentaciju (navedenu u tački 2. poziva), prijave koje ne ispunjavaju 

uslove iz tačke 1.2 Poziva, bit će odbijene. 

Upravni odbor Fonda donosi Odluku o dodjeli sredstava. Obavijest o Odluci, odnosno rezultatu 

obrade prijave, sa instrukcijom o daljem postupanju, dostavlja se podnosiocima prijave 

elektronskim putem (e-mail-om) u roku od 60 dana od dana zaprimanja prijave. 

Sve odluke donesene po osnovu Poziva objavljuju se na službenoj web stranici Fonda. 

Podnosioci čije prijave na Poziv budu odbijene imaju pravo na ponovno podnošenje prijave 

ukoliko je Poziv i dalje otvoren. 

Prijave zaprimljene putem redovne pošte, elektronske pošte (e-mail-a) ili na bilo koji način 

drugačiji od onog navedenog u tački 3. Poziva, neće se razmatrati. 

6. REALIZACIJA PRIHVAĆENIH PRIJAVA 

Fond će po osnovu Odluke, s korisnikom sklopiti Ugovor. Nacrt Ugovora dostupan je u Prilogu 

4 Poziva. Ugovor se, uz Obavijest sa instrukcijom o daljem postupanju, Odlukom o dodjeli 

sredstava i Prijavnim obrascem, dostavlja korisniku elektronskom poštom (e-mail). Korisnik je 

dužan u roku od osam (8) dana od zaprimanja e-mail-a dostaviti Fondu četiri potpisana primjerka 

Ugovora i jedan potpisan primjerak Prijavnog obrasca poštom ili lično na adresu: 

 

Fond za zaštitu okoliša Federacije Bosne i Hercegovine 

Hamdije Čemerlića 39a  

71 000 Sarajevo 

Ako korisnik ne dostavi potpisan Ugovor u propisanom roku, smatra se da je odustao od 

korištenja odobrenih sredstava, te Upravni odbor donosi odluku o stavljanju van snage Odluke 

o dodjeli sredstava u odnosu na tog korisnika, a sredstva se vraćaju u raspoloživi budžet Poziva. 

Sklapanjem Ugovora korisnik prihvata uslove zajedničkog sudjelovanja u sufinansiranju, te se 

obavezuje uložiti vlastita sredstva u kupovini vozila. Korisnici sredstava su u potpunosti 

odgovorni za provedbu svih ugovorenih aktivnosti. 

Nakon sklapanja Ugovora nije moguće mijenjati ugovorne odredbe kojima su regulisani rokovi, 

predmet Ugovora, učešće Fonda u sufinansiranju, kao niti odredbe vezane uz uslove Poziva.  

Nakon sklapanja Ugovora, korisnik pristupa realizaciji Ugovora, te je isti obavezan okončati u 

Ugovorom definisanom roku. Nakon registracije kupljenog vozila, a prije Ugovorom 

definisanog roka (30 dana prije isteka roka Ugovora), korisnik Fondu dostavlja Zahtjev. 

Podnošenje Zahtjeva nakon navedenog roka sistemski je onemogućeno! Nepodnošenje 

Zahtjeva najkasnije 30 dana prije isteka roka Ugovora smatra se odustajanjen korisnika od 

korištenja sredstava, sredstva neće biti isplaćena, a Fond će po osnovu navedenog jednostrano 

raskinuti Ugovor. 

Dostavljanje Zahtjeva korisnik obavlja kroz sljedeće korake: 

1. Popunjavanjem elektronskog obrasca Zahtjeva putem platforme za e-prijavu, uz koji vrši 

učitavanje (upload) dokumentacije kojom dokazuje kupovinu vozila na način i u skladu sa 

uslovima iz Poziva po kojem je izvršena prijava. Dokumentacija koju je uz Zahtjev potrebno 

učitati: 

• Fakturu sa fiskalnim računom sa tehničkim karakteristikama vozila iz kojih je jasno 

vidljiva kategorija, proizvođač, tip, model, vrsta goriva, izvor snage i emisija CO2 – 

originalne primjerke fakture i fiskalnog računa potrebno je skenirati ili fotografisati, te 

u PDF ili JPEG formatu učitati na traženo mjesto; 

• Potvrdu ovlaštenog zastupnika i/ili distributera o ispunjenju tehničkih karakteristika vozila – 

original; 

• Fotodokumentaciju vozila – svaku napravljenu fotografiju u JPEG formatu potrebno je 

učitati na traženo mjesto; 

• Potvrdu o prvoj registraciji vozila (saobraćajna dozvola) na ime podnosioca Zahtjeva 

(pravnog/fizičkog lica), izdato od strane nadležnog MUP-a – originalnu saobraćajnu 

dozvolu potrebno je skenirati ili fotografisati, te u PDF ili JPEG formatu učitati na 

traženo mjesto. 

2. Nakon elektronske popune Zahtjeva, korisnik će na e-mail zaprimiti svoj popunjeni obrazac 

Zahtjeva, koji je potrebno potpisan, u dva primjerka, dostaviti putem pošte ili lično na gore 

navedenu adresu Fonda. 

Napomena: Uz printani Zahtjev koji se dostavlja na adresu Fonda, nije potrebno dostavljati 

fakture, potvrde ni fotodokumentaciju koji su elektronski učitani uz Zahtjev. 

Nakon zaprimanja Zahtjeva, Fond će izvršiti pregled i provjeru u odnosu na prijavu, uslove iz 

Poziva i potpisanog Ugovora, te utvrditi da li se Zahtjev prihvata, odbija ili je potrebna dopuna. 

U slučaju potrebe za dopunom/korekcijom Fond će informisati Korisnika o vrsti 

dopune/korekcije i roku za njeno izvršenje. Po kompletiranju i prihvatanju dostavljene 

dokumentacije, Fond može putem predstavnika izvršiti terenski obilazak u cilju utvrđivanja 

ispunjenja ugovornih obaveza. 



  

 

12 

Po prihvatanju dokumentacije kojom se zahtijeva isplata sredstava, te potvrđivanja realizacije 

na terenu u slučaju potrebe, u roku od 30 dana od zaprimanja iste Fond će korisniku na bankovni 

račun isplatiti sredstva jednokratno.  

Ukoliko se uvidom u dokumentaciju Zahtjeva, neposrednom provjerom ili nadzorom na licu 

mjesta, utvrdi da vozilo nije nabavljeno u skladu sa prijavom ili ne zadovoljava uslove iz Poziva 

ili nabavka nije provedena nakon objave Poziva, troškovi neće biti priznati, niti izvršena isplata 

sredstava, a Fond će jednostrano raskinuti Ugovor.  

7. OPĆE ODREDBE 

Fond ne snosi nikakve troškove nastale pripremom, sačinjavanjem i dostavljanjem prijave, te 

podnosilac prijave nema prava na naknadu bilo kakvih troškova po osnovu učešća na Pozivu. 

Fond ne učestvuje u ugovaranju poslovnih odnosa korisnika sredstava i ostalih sudionika u 

realizaciji nabavke vozila, te ne može učestvovati u rješavanju eventualnih sporova i 

potraživanja koji u tim odnosima mogu nastati. 

Podnošenjem prijave na ovaj Poziv, podnosilac prijave koji je fizičko lice daje saglasnost Fondu 

za prikupljanje, obradu i korištenje ličnih podataka, u skladu sa Zakonom o zaštiti ličnih 

podataka (“Službeni glasnik BiH”, br. 12/25). Lični podaci se obrađuju isključivo radi provjere 

ispunjenosti uslova Poziva, izrade i realizacije Ugovora, vođenja evidencije korisnika, izvršenja 

plaćanja i praćenje namjenskog utroška sredstava. Podaci se mogu dostaviti trećim stranama 

samo u okviru zakonskih obaveza. Radi transparentnosti postupka i ostvarivanja prava po 

Pozivu, minimalno neophodni lični podaci podnosioca prijave bit će objavljeni na službenoj 

web stranici Fonda. Podnosilac prijave ima pravo da zatraži pristup, ispravku, brisanje ili 

ograničenje obrade svojih podataka, u skladu sa Zakonom. 

Za dodatne informacije zainteresovani podnosioci prijava se mogu obratiti putem kontakt 

telefona: +387 (0)33 723 680 svakim radnim danom (ponedjeljak–petak) u terminu od 10.00 

do 13.00 sati.  

 

 

 

 

  DIREKTOR  

   

  Slađan Bevanda 

 

Prilozi: 

Prilog 1-a – Obrazac Izjave I-a 

Prilog 1-b – Obrazac Izjave I-b 

Prilog 2 – Obrazac Izjave II 

Prilog 3 – Obrazac Izjave III 

Prilog 4-a – Nacrt Ugovora o sufinansiranju (pravna lica, obrti i srodne djelatnosti) 

Prilog 4-b – Nacrt Ugovora o sufinansiranju (fizička lica) 


